КОМИ РЕСПУБЛИКАЛӦН ОЛАНПАС

“Коми Республикаын муниципальнӧй районъяслы (кар кытшъяслы) сьӧмӧн отсӧг сетан фонд йылысь” Коми Республикаса Оланпасӧ вежсьӧмъяс пыртӧм йылысь

Примитӧма Коми Республикаса 
Каналан Сӧветӧн 				   2018 вося косму тӧлысь 19 лунӧ

1 статья. Пыртны “Коми Республикаын муниципальнӧй районъяслы (кар кытшъяслы) сьӧмӧн отсӧг сетан фонд йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2006, 2 №, 4219 ст.; 2007, 1 №, 4662 ст.; 11 №, 5157 ст.; 2009, 41 №, 775 ст.; 2010, 37 №, 860 ст.; 2011, 37 №, 985 ст.; 2014, 18 №, 344 ст.; 30 №, 603 ст.; 2017, 21 №, 349 ст.) татшӧм вежсьӧмъяс:
1. 1 содтӧдын:
1) 3 пунктса медводдза да мӧд абзацъяс гижны тадзи:
“3. Вот вынйӧрыс – вот чӧжӧс донъялӧм, мый вермӧ воны муниципальнӧй юкӧнлӧн сьӧмкудйӧ вот ӧшмӧсъясысь, кутшӧмъясӧс пыртӧма муниципальнӧй юкӧнса сьӧмкудйӧ Россия Федерацияса сьӧмкуд кодекс да Коми Республикаса оланпастэчас серти.
Вот вынйӧрӧн вӧдитчӧны, медым орччӧдны муниципальнӧй юкӧнъяслӧн сьӧмкудъясын судзсянлунлысь рӧштшӧт тшупӧдъяссӧ тайӧ Методика серти, да сійӧ оз ло планируйтан воын муниципальнӧй юкӧнъяслысь вот чӧжӧссӧ виччысяна либӧ вӧзъяна донъялӧмӧн.”;
2) 6, 8 – 10 пунктъяс киритны;
3) 11 да 12 пунктъяс гижны тадзи:
“11. Фондса сьӧмсӧ юклӧны сэтшӧм ногӧн, медым вайӧдны медся судзсьытӧм муниципальнӧй юкӧнъяслысь сьӧмкудйын судзсянлун тшупӧдсӧ ӧти и сійӧ жӧ лоны вермана медпозяна значениеӧдз. Фондысь дотация, кутшӧмӧс вичмӧдӧны муниципальнӧй юкӧнлы, урчитӧны формула серти:
ФФПРi = (РБДi – БДi)  ИБРi  Ni,
кӧні:
ФФПРi ‒ Фондысь дотация, кутшӧмӧс вичмӧдӧны муниципальнӧй юкӧнлы;
РБДi ‒ тшупӧд, кытчӧдз позьӧ содтыны муниципальнӧй юкӧнлӧн сьӧмкудйын рӧштшӧт чӧжӧссӧ быд морт вылӧ арталӧмӧн Фондӧн индӧм ыджда дырйи;
БДi ‒ муниципальнӧй юкӧнлӧн сьӧмкудйын чӧжӧс быд морт вылӧ арталӧмӧн.
12. Муниципальнӧй юкӧнлӧн сьӧмкудйын чӧжӧссӧ быд морт вылӧ арталӧмӧн арталӧны татшӧм формула серти:
БДi = НПi / (Ni  ИБРi).” .
2. 2 содтӧд гижны тайӧ Оланпас дорӧ содтӧд серти.

2 статья. Тайӧ Оланпасыс вынсялӧ сійӧс официальнӧя йӧзӧдан лунсянь.

Муниципальнӧй юкӧнлӧн вот вынйӧр серти
РӦШТШӦТ

1. Муниципальнӧй юкӧнлысь вот вынйӧрсӧ донъялӧны татшӧм вот сикасъяс серти:
1) торъя йӧзлӧн чӧжӧс вылӧ вот;
2) воталӧмлӧн кокньӧдӧм системаӧн вӧдитчӧмкӧд йитӧдын перъян вот, сы лыдын медічӧт вот;
3) торъя уджалан сикасъяс серти виччысяна чӧжӧс вылӧ ӧтувъя вот;
4) му вот;
5) торъя йӧзлӧн эмбур вылӧ вот.
2. Вот сикасъяс серти вот вынйӧрсӧ донъялӧны вот база петкӧдласъясӧн вӧдитчӧмӧн. Вот вынйӧр арталӧм могысь вот база петкӧдласъясӧн лоӧны:
[bookmark: __DdeLink__434_3134353412]1) торъя йӧзлӧн чӧжӧс вылӧ вот серти – торъя йӧзлӧн чӧжӧс вылӧ арталӧм вотлӧн ӧтувъя мында (Федеральнӧй вот службалӧн 5-НДФЛ №-а отчётносьт формаса мыччӧдъяс серти);
2) воталӧмлӧн кокньӧдӧм системаӧн вӧдитчӧмкӧд йитӧдын перъян вот серти, сы лыдын медічӧт вот серти, - вот мында, кутшӧмӧс перйӧны воталӧмлӧн кокньӧдӧм системаӧн вӧдитчӧмкӧд йитӧдын, да медічӧт вот мында, кутшӧмъясӧс вот кадколастысь колӧ мынтыны сьӧмкудйӧ (Федеральнӧй вот службалӧн 5-УСН №-а отчётносьт формаса мыччӧдъяс серти);
3) торъя уджалан сикасъяс серти виччысяна чӧжӧс вылӧ ӧтувъя вот серти – ӧтувъя вот мында, кутшӧмӧс колӧ мынтыны сьӧмкудйӧ (Федеральнӧй вот службалӧн 5-ЕНВД №-а отчётносьт формаса мыччӧдъяс серти);
4) му вот да торъя йӧзлӧн эмбур вылӧ вот серти – вот мында, кутшӧмӧс колӧ мынтыны сьӧмкудйӧ (Федеральнӧй вот службалӧн 5-МН №-а отчётносьт формаса мыччӧдъяс серти).
3. Вот сикасъяс серти вот вынйӧрсӧ арталӧны татшӧм формула серти:
НПij = ПДj  Нормij  [0,3  (НБijн-2 / НБjн-2) + 0,35  
 (НБijн-1 / НБjн-1) + 0,35  (НБijн / НБjн)],
кӧні:
НПij - j вот серти i муниципальнӧй юкӧнлӧн вот вынйӧр;
ПДj – лӧсялана финансӧвӧй во (ӧчереднӧй финансӧвӧй во да планӧвӧй кадколаст) вылӧ Коми Республикаса ӧтувтӧм сьӧмкудйӧ j вот серти чӧжӧс воӧмсӧ виччысьӧм;
Нормij – i муниципальнӧй юкӧнлӧн сьӧмкудйӧ j вот серти отчисление норматив (торъя йӧзлӧн чӧжӧс вылӧ вотысь содтӧд отчисление нормативъяс тӧд вылӧ босьттӧг);
НБijн-2, НБijн-1, НБijн – куим бӧръя отчётнӧй финансӧвӧй воысь j вот серти i муниципальнӧй юкӧнлӧн вот база петкӧдласъяс (н – бӧръя отчётнӧй финансӧвӧй во);
НБjн-2, НБjн-1, НБjн – куим бӧръя отчётнӧй финансӧвӧй воысь j вот серти i муниципальнӧй юкӧнлӧн вот база суммарнӧй петкӧдласъяс (н – бӧръя отчётнӧй финансӧвӧй во) Коми Республика пасьтала ставнас;
0,3; 0,35; 0,35 – быд кадколастлӧн пай, кор вӧчӧны петкӧдласъяс серти рӧштшӧт, кутшӧмъяс петкӧдлӧны муниципальнӧй юкӧнлысь вот вынйӧрсӧ.
Сэк, кор бӧръя отчётнӧй финансӧвӧй воысь вот база петкӧдласъяс йылысь мыччӧдъясыс абуӧсь, рӧштшӧтсӧ вӧчӧны сы водзын мунысь кык отчётнӧй финансӧвӧй воысь мыччӧдъяс серти кадколастъяслӧн пайясӧн 0,4 да 0,6 лӧсялӧмӧн.
4. Муниципальнӧй юкӧнлысь вот вынйӧрсӧ арталӧны кыдз вот сикасъяс серти вот вынйӧръяслӧн мында татшӧм формула серти:
НПi = НПНДФЛ i + НПУСН i + НПЕНВД i + НПЗН i + НПНИФЛ i,
кӧні:
НПНДФЛ i – торъя йӧзлӧн чӧжӧс вылӧ вот серти i муниципальнӧй юкӧнлӧн вот вынйӧр;
НПУСН i – воталӧмлӧн кокньӧдӧм системаӧн вӧдитчӧмкӧд йитӧдын перъян вот серти, сы лыдын медічӧт вот серти, i муниципальнӧй юкӧнлӧн вот вынйӧр;
НПЕНВД i – виччысяна чӧжӧс вылӧ ӧтувъя вот серти i муниципальнӧй юкӧнлӧн вот вынйӧр;
НПЗН i – му вот серти i муниципальнӧй юкӧнлӧн вот вынйӧр;
НПНИФЛ i – торъя йӧзлӧн эмбур вылӧ вот серти i муниципальнӧй юкӧнлӧн вот вынйӧр.”.
